
 Монгол Улсын Их Хурлын 2018 оны намрын ээлжит чуулганы 

Төсвийн байнгын хорооны 11 дүгээр сарын 01-ний өдөр 

/Пүрэв гараг/-ийн хуралдааны товч тэмдэглэл


Төсвийн байнгын хорооны дарга Б.Чойжилсүрэн ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 19 гишүүнээс 12 гишүүн ирж, 52.6 хувийн ирцтэйгээр хуралдаан 16 цаг 40 минутад Төрийн ордны “Жанжин Д.Сүхбаатар” танхимд эхлэв. 


Чөлөөтэй: Н.Амарзаяа, Ж.Эрдэнэбат;

Тасалсан: Ж.Батзандан, Б.Наранхүү, З.Нарантуяа, Ч.Хүрэлбаатар, С.Эрдэнэ. 

Нэг. Монгол Улсын нэгдсэн төсвийн 2019 оны төсвийн хүрээний мэдэгдэл, 2020-2021 оны төсвийн төсөөллийн тухай хуульд өөрчлөлт оруулах тухай хуулийн төсөл /Засгийн газар 2018.09.28-ны өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Сангийн сайд Ч.Хүрэлбаатар, Сангийн яамны Төрийн нарийн бичгийн дарга С.Наранцогт, мөн яамны Төсвийн бодлого, төлөвлөлтийн газрын дарга Ж.Ганбат, мөн газрын Нэгдсэн төсвийн нэгтгэлийн хэлтсийн дарга Д.Өлзийсайхан, Эдийн засгийн бодлогын газрын дарга Г.Батхүрэл, Төсвийн хөрөнгө оруулалтын газрын дарга Г.Түвдэндорж, Зарлагын хэлтсийн дарга М.Санжаадорж, Орлогын хэлтсийн дарга Б.Тэлмүүн, Өрийн удирдлагын хэлтсийн дарга Б.Сүх-Очир, Санхүүгийн хөрөнгийн удирдлагын хэлтсийн дарга Б.Анар нар оролцов. 

Хуралдаанд Төсвийн байнгын хорооны ажлын албаны ахлах зөвлөх Ц.Батбаатар, зөвлөх Б.Гандулам, референт С.Дунжидмаа, Г.Нарантуяа нар байлцав.

Хуулийн төсөлтэй холбогдуулан Улсын Их Хурлын гишүүдээс асуулт гараагүй болно. 
Байнгын хорооноос гарах танилцуулгыг Улсын Их Хурлын гишүүн Д.Оюунхорол Улсын Их Хурлын чуулганы нэгдсэн хуралдаанд танилцуулахаар тогтов. 


Уг асуудлыг 16 цаг 50 минутад хэлэлцэж дуусав. 

Хоёр. Монгол Улсын 2019 оны төсвийн тухай, Нийгмийн даатгалын сангийн 2019 оны төсвийн тухай хуулийн төслийн хамт өргөн мэдүүлсэн Төсвийн тухай хуульд нэмэлт, өөрчлөлт оруулах тухай, Ирээдүйн тэтгэврийн нөөц сангийн тухай хуульд өөрчлөлт оруулах тухай, Засгийн газрын тусгай сангийн тухай хуульд өөрчлөлт оруулах тухай, Боловсролын тухай хуульд нэмэлт, өөрчлөлт оруулах тухай, Соёлын тухай хуульд нэмэлт оруулах тухай, Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хуульд өөрчлөлт оруулах тухай, Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуульд өөрчлөлт оруулах тухай хуулийн төсөл болон “Улсын Их Хурлын 2017 оны 29 дүгээр тогтоолын зарим заалтыг хүчингүй болсонд тооцох тухай”, “Монгол Улсын 2019 оны төсвийн тухай хууль батлагдсантай холбогдуулан авах зарим арга хэмжээний тухай” Улсын Их Хурлын тогтоолын төсөл /Засгийн газар 2018.09.28-ны өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Сангийн сайд Ч.Хүрэлбаатар, Сангийн яамны Төрийн нарийн бичгийн дарга С.Наранцогт, мөн яамны Төсвийн бодлого, төлөвлөлтийн газрын дарга Ж.Ганбат, мөн газрын Нэгдсэн төсвийн нэгтгэлийн хэлтсийн дарга Д.Өлзийсайхан, Эдийн засгийн бодлогын газрын дарга Г.Батхүрэл, Төсвийн хөрөнгө оруулалтын газрын дарга Г.Түвдэндорж, Зарлагын хэлтсийн дарга М.Санжаадорж, Орлогын хэлтсийн дарга Б.Тэлмүүн, Өрийн удирдлагын хэлтсийн дарга Б.Сүх-Очир, Санхүүгийн хөрөнгийн удирдлагын хэлтсийн дарга Б.Анар нар оролцов. 

Хуралдаанд Төсвийн байнгын хорооны ажлын албаны ахлах зөвлөх Ц.Батбаатар, зөвлөх Б.Гандулам, референт С.Дунжидмаа, Г.Нарантуяа нар байлцав.

Хуулийн төсөлтэй холбогдуулан Улсын Их Хурлын гишүүн Д.Тогтохсүрэн, Ж.Мөнхбат нарын тавьсан асуултад Сангийн яамны Төрийн нарийн бичгийн дарга С.Наранцогт, мөн яамны Зарлагын хэлтсийн дарга М.Санжаадорж нар хариулж, тайлбар хийв. 
Байнгын хорооноос гарах танилцуулгыг Улсын Их Хурлын гишүүн Д.Оюунхорол Улсын Их Хурлын чуулганы нэгдсэн хуралдаанд танилцуулахаар тогтов. 


Уг асуудлыг 17 цаг 00 минутад хэлэлцэж дуусав. 


Гурав.Монгол Улсын 2019 оны төсвийн тухай, Нийгмийн даатгалын сангийн 2019 оны төсвийн тухай, Эрүүл мэндийн даатгалын сангийн 2019 оны төсвийн тухай хуулийн төслүүд /Засгийн газар 2018 оны 9 дүгээр сарын 28-ны өдөр өргөн мэдүүлсэн, гурав дахь хэлэлцүүлэг/

Хэлэлцэж буй асуудалтай холбогдуулан Сангийн сайд Ч.Хүрэлбаатар, Сангийн яамны Төрийн нарийн бичгийн дарга С.Наранцогт, мөн яамны Төсвийн бодлого, төлөвлөлтийн газрын дарга Ж.Ганбат, мөн газрын Нэгдсэн төсвийн нэгтгэлийн хэлтсийн дарга Д.Өлзийсайхан, Эдийн засгийн бодлогын газрын дарга Г.Батхүрэл, Төсвийн хөрөнгө оруулалтын газрын дарга Г.Түвдэндорж, Зарлагын хэлтсийн дарга М.Санжаадорж, Орлогын хэлтсийн дарга Б.Тэлмүүн, Өрийн удирдлагын хэлтсийн дарга Б.Сүх-Очир, Санхүүгийн хөрөнгийн удирдлагын хэлтсийн дарга Б.Анар нар оролцов. 
Хуралдаанд Төсвийн байнгын хорооны ажлын албаны ахлах зөвлөх Ц.Батбаатар, зөвлөх Б.Гандулам, референт С.Дунжидмаа, Г.Нарантуяа нар байлцав.

Хуулийн төсөлтэй холбогдуулан Улсын Их Хурлын гишүүн Ч.Улааны тавьсан асуултад Сангийн яамны Төрийн нарийн бичгийн дарга С.Наранцогт хариулж, тайлбар хийв. 
Байнгын хорооноос гарах танилцуулгыг Улсын Их Хурлын гишүүн Д.Оюунхорол Улсын Их Хурлын чуулганы нэгдсэн хуралдаанд танилцуулахаар тогтов. 


Уг асуудлыг 17 цаг 06 минутад хэлэлцэж дуусав. 

Дөрөв.Монгол Улсын 2019 оны төсвийн тухай хуулийн төсөлтэй хамт өргөн мэдүүлсэн “Монгол Улсын 2019 оны төсвийн тухай хууль батлагдсантай холбогдуулан авах зарим арга хэмжээний тухай” Улсын Их Хурлын тогтоолын төсөл /Засгийн газар 2018 оны 9 дүгээр сарын 28-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Сангийн сайд Ч.Хүрэлбаатар, Сангийн яамны Төрийн нарийн бичгийн дарга С.Наранцогт, мөн яамны Төсвийн бодлого, төлөвлөлтийн газрын дарга Ж.Ганбат, мөн газрын Нэгдсэн төсвийн нэгтгэлийн хэлтсийн дарга Д.Өлзийсайхан, Эдийн засгийн бодлогын газрын дарга Г.Батхүрэл, Төсвийн хөрөнгө оруулалтын газрын дарга Г.Түвдэндорж, Зарлагын хэлтсийн дарга М.Санжаадорж, Орлогын хэлтсийн дарга Б.Тэлмүүн, Өрийн удирдлагын хэлтсийн дарга Б.Сүх-Очир, Санхүүгийн хөрөнгийн удирдлагын хэлтсийн дарга Б.Анар нар оролцов. 

Хуралдаанд Төсвийн байнгын хорооны ажлын албаны ахлах зөвлөх Ц.Батбаатар, зөвлөх Б.Гандулам, референт С.Дунжидмаа, Г.Нарантуяа нар байлцав.

Тогтоолын төсөлтэй холбогдуулан Улсын Их Хурлын гишүүн Д.Тогтохсүрэнгийн тавьсан асуултад Байнгын хорооны дарга Б.Чойжилсүрэн хариулж, тайлбар хийв. 

“Монгол Улсын 2019 оны төсвийн тухай хууль батлагдсантай холбогдуулан авах зарим арга хэмжээний тухай” Монгол Улсын Их Хурлын тогтоолын төслийн талаар ажлын хэсгээс гаргасан зарчмын зөрүүтэй саналын томьёоллоор санал хураалт явуулав.
Б.Чойжилсүрэн: 1.Улсын Их Хурлын гишүүн Д.Оюунхорол, Я.Санжмятав, Н.Амарзаяа, Т.Аюурсайхан, О.Баасанхүү, Х.Болорчулуун, С.Бямбацогт, Ж.Ганбаатар, Д.Ганболд, Ж.Мөнхбат, З.Нарантуяа, Л.Оюун-Эрдэнэ, Б.Пүрэвдорж, Ш.Раднаасэд, Д.Тогтохсүрэн, Ж.Энхбаяр, С.Эрдэнэ, Ж.Эрдэнэбат нар /Цаашид "Ажлын хэсэг" гэнэ/-ын гаргасан, Тогтоолын төсөлд Монгол Улсын Засгийн газарт даалгасан доор дурдсан агуулгатай 1 дэх дэд заалт нэмэх: 


“1/улсын төсвийн хөрөнгө оруулалтаар 2019 онд шинээр санхүүжүүлэх хөрөнгө оруулалтын төсөл, арга хэмжээг хэрэгжүүлэх бэлтгэл ажлыг шуурхай зохион байгуулах, төрийн болон орон нутгийн өмчийн хөрөнгөөр бараа, ажил, үйлчилгээ худалдан авах ажиллагааг хэрэгжүүлэхдээ хууль тогтоомжид заасан журмыг мөрдөж ажиллах.” гэсэн саналыг дэмжье гэсэн санал хураалт явуулъя.

Зөвшөөрсөн: 
11

Татгалзсан:

 1


Бүгд:


12


91.7 хувийн саналаар дэмжигдлээ. 

Дээрх саналтай холбогдуулан Улсын Их Хурлын гишүүн Ч.Улааны тавьсан асуултад ажлын хэсгийн ахлагч, Улсын Их Хурлын гишүүн Д.Оюунхорол хариулж, тайлбар хийв. 

2.Ажлын хэсгийн гаргасан, Тогтоолын төсөлд доор дурдсан агуулгатай 2 дахь дэд заалт нэмэх:

 “2/Төв цэвэрлэх байгууламжийн лагийг цэвэрлэж, үнэргүйжүүлэхэд шаардагдах хөрөнгийн эх үүсвэрийн дутагдлыг холбогдох хууль тогтоомжийн дагуу шийдвэрлэх;” гэсэн саналыг дэмжье гэсэн санал хураалт явуулъя.

Зөвшөөрсөн: 
10

Татгалзсан:

 2


Бүгд:


12


83.3 хувийн саналаар дэмжигдлээ.


Дээрх саналтай холбогдуулан Улсын Их Хурлын гишүүн Ч.Улааны тавьсан асуултад ажлын хэсгийн ахлагч, Улсын Их Хурлын гишүүн Д.Оюунхорол хариулж, тайлбар хийв.

3.Ажлын хэсгийн гаргасан, Тогтоолын төсөлд доор дурдсан агуулгатай 3 дахь дэд заалт нэмэх:

“3/хүүхдийн хөгжил, хамгааллын үйл ажиллагаанд зарцуулахаар баталсан хөрөнгийг хүүхэд хамгааллын чиглэлээр салбар дундын хамтын ажиллагааг дэмжих, гэр бүлийн орчин, эрүүл мэнд, боловсрол, хэвлэл мэдээлэл, олон нийтийн үйл ажиллагаан дахь хүүхэд хамгааллын үйлчилгээ, урьдчилан сэргийлэх чиглэлээр зарцуулах.” гэсэн саналыг дэмжье гэсэн санал хураалт явуулъя.

Зөвшөөрсөн: 
 9

Татгалзсан:

 3


Бүгд:


12


75.0 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Ч.Улааны тавьсан асуултад ажлын хэсгийн ахлагч, Улсын Их Хурлын гишүүн Д.Оюунхорол хариулж, тайлбар хийв.
4.Ажлын хэсгийн гаргасан, Тогтоолын төслийн нэг дэх заалтыг доор дурдсанаар өөрчлөн найруулах:
 “2.Монгол Улсын 2019 оны төсвийн тухай хууль баталсантай холбогдуулан орон нутгийн өмчийн ашиглалтыг сайжруулах, төрийн үйлчилгээг орон нутагт саадгүй хүргэж төсвийн үр ашиг, сахилга бат, хариуцлагыг дээшлүүлэх чиглэлээр дараах арга хэмжээ авч хэрэгжүүлэхийг аймаг, нийслэлийн Засаг дарга нарт даалгаж, иргэдийн Төлөөлөгчдийн Хурлын дарга нарт зөвлөсүгэй:” гэсэн саналыг дэмжье гэсэн санал хураалт явуулъя.

Зөвшөөрсөн: 
10

Татгалзсан:

 2


Бүгд:


12


83.3 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Ч.Улаан үг хэлэв.
5.Ажлын хэсгийн гаргасан, Тогтоолын төслийн нэг дэх заалтын 1, 2, 3 дахь дэд заалтуудыг тус тус хасах гэсэн саналыг дэмжье гэсэн санал хураалт явуулъя.

Зөвшөөрсөн: 
10

Татгалзсан:

 2


Бүгд:


12


83.3 хувийн саналаар дэмжигдлээ.

6.Ажлын хэсгийн гаргасан, Тогтоолын төслийн гурав дахь заалтын "театр," гэсний дараа "соёлын ордон, чуулга, спортын ордон" гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн: 
11

Татгалзсан:

 1


Бүгд:


12


91.7 хувийн саналаар дэмжигдлээ.

7.Ажлын хэсгийн гаргасан, Тогтоолын төслийн хоёр дахь заалтын "хүүхэд, гэр бүл, залуучуудын хөгжлийн хэлтэс" гэснийг "аймаг, нийслэлийн гэр бүл, хүүхэд, залуучуудын хөгжлийн асуудал хариуцсан газар" гэж, мөн заалтын "сумын" гэснийг "сум, тосгоны" гэж, мөн заалтын "газрын харилцаа, кадастрын байгууллагын" гэснийг "газрын харилцаа, барилга хот байгуулалтын газрын" гэж, гурав дахь заалтын "аймаг, нийслэлд бүрэн" гэснийг "орон нутгийн төсөвт" гэж, мөн заалтын  "спорт заалны" гэснийг "спорт заалны барилгын" гэж,  дөрөв дэх заалтын "өрх" гэснийг "айл өрх" гэж, мөн заалтын "орон нутгийн суурь зарлагад тооцон шилжүүлж" гэснийг "тооцон орон нутгийн суурь зардлын хэмжээг нэмэгдүүлж" гэж, зургаа дахь заалтын "аймагт" гэснийг "аймгийн төсөвт" гэж, мөн заалтын "шилжүүлж байгаа тул хуваарилсан хөрөнгийг" гэснийг "шилжүүлсэнтэй холбогдуулан энэхүү нэмэлт орлогыг" гэж, долоо дахь заалтын "суурь зарлагад тусгаж байгаа тул" гэснийг "суурь зардлын хэмжээг нэмэгдүүлсэнтэй холбогдуулан" гэж, ес дэх заалтын "төвлөрүүлж байгаатай" гэснийг "улсын төсөвт төвлөрүүлсэнтэй" гэж, арав дахь заалтын "албанаас" гэснийг "албаны нягтлан бодогч нарыг" гэж, мөн заалтын "нягтлан бодогч нарыг шилжүүлж байгаатай" гэснийг "шилжүүлэх, үүнтэй" гэж тус тус өөрчлөн найруулах гэсэн саналыг дэмжье гэсэн санал хураалт явуулъя.

Зөвшөөрсөн: 
12

Татгалзсан:

 0


Бүгд:


12


100 хувийн саналаар дэмжигдлээ.

8.Ажлын хэсгийн гаргасан, Тогтоолын төсөлд заалт, дэд заалт нэмж, хассантай холбогдуулан дугаарт өөрчлөлт оруулах гэсэн саналыг дэмжье гэсэн санал хураалт явуулъя.

Зөвшөөрсөн: 
11

Татгалзсан:

 1


Бүгд:


12


91.7 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Ц.Даваасүрэн, Ө.Энхтүвшин нарын тавьсан асуултад Хууль зүйн байнгын хорооны дарга Ш.Раднаасэд, ажлын хэсгийн ахлагч, Улсын Их Хурлын гишүүн Д.Оюунхорол, Улсын Их Хурлын гишүүн Ц.Нямдорж, Ц.Даваасүрэн, Ч.Улаан, Сангийн яамны Төсвийн бодлого, төлөвлөлтийн газрын дарга Ж.Ганбат нар хариулж, тайлбар хийв. 

Байнгын хорооноос гарах санал, дүгнэлтийг Улсын Их Хурлын гишүүн Д.Оюунхорол Улсын Их Хурлын чуулганы нэгдсэн хуралдаанд танилцуулахаар тогтов. 

Хуралдаан 1 цаг 31 минут үргэлжилж, 19 гишүүнээс 12 гишүүн ирж, 63.2 хувийн ирцтэйгээр 18 цаг 11 минутад өндөрлөв.

Тэмдэглэлтэй танилцсан:

ТӨСВИЙН БАЙНГЫН


ХОРООНЫ ДАРГА                                                        Б.ЧОЙЖИЛСҮРЭН


Тэмдэглэл хөтөлсөн: 

ПРОТОКОЛЫН АЛБАНЫ                                            

ШИНЖЭЭЧ                                                     П.МЯДАГМАА
МОНГОЛ УЛСЫН ИХ ХУРЛЫН 2018 ОНЫ 
НАМРЫН ЭЭЛЖИТ ЧУУЛГАНЫ ТӨСВИЙН БАЙНГЫН 
ХОРООНЫ 11 ДҮГЭЭР САРЫН 01-НИЙ 

ӨДӨР /ПҮРЭВ ГАРАГ/-ИЙН ХУРАЛДААНЫ 
ДЭЛГЭРЭНГҮЙ ТЭМДЭГЛЭЛ

Б.Чойжилсүрэн: Төсвийн байнгын хорооны энэ өдрийн амрыг эрье. Төсвийн байнгын хорооны 2018 оны 10 дугаар сарын 31-ний хуралдаан нээснийг мэдэгдье. 

Байнгын хорооны хуралдаанаар хэлэлцэх асуудлыг танилцуулъя. 

1.Монгол Улсын нэгдсэн төсвийн 2019 оны төсвийн хүрээний мэдэгдэл, 2020-2021 оны төсвийн төсөөллийн тухай хуульд өөрчлөлт оруулах тухай хуулийн төсөл Засгийн газар 2018 оны 9 дүгээр сарын 28-ны өдөр өргөн мэдүүлсэн, эцсийн хэлэлцүүлэг.

2.Монгол Улсын 2019 оны төсвийн тухай, Нийгмийн даатгалын сангийн 2019 оны төсвийн тухай хуулийн төслийн хамт өргөн мэдүүлсэн Төсвийн тухай хуульд нэмэлт өөрчлөлт оруулах тухай, Ирээдүйн тэтгэврийн нөөц сангийн тухай хуульд өөрчлөлт оруулах тухай, Засгийн газрын тусгай сангийн тухай хуульд өөрчлөлт оруулах тухай, Боловсролын тухай хуульд нэмэлт, өөрчлөлт оруулах тухай, Соёлын тухай хуульд нэмэлт оруулах тухай, Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хуульд өөрчлөлт  оруулах тухай, Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуульд өөрчлөлт оруулах тухай хуулийн төсөл болон “Улсын Их Хурлын 2017 оны 29 дүгээр тогтоолын зарим заалтыг хүчингүй болсонд тооцох тухай” Улсын Их Хурлын тогтоолын төсөл. Засгийн газар 2018 оны 9 дүгээр сарын 28-ны өдөр өргөн мэдүүлсэн, эцсийн хэлэлцүүлэг хийнэ. 

3.Монгол Улсын 2019 оны төсвийн тухай, Нийгмийн даатгалын сангийн 2019 оны төсвийн тухай, Эрүүл мэндийн даатгалын сангийн 2019 оны төсвийн тухай хуулийн төслүүд. Засгийн газар 2018 оны 9 дүгээр сарын 28-ны өдөр өргөн мэдүүлсэн 3 дахь хэлэлцүүлэг.

4.Монгол Улсын 2019 оны төсвийн тухай хуулийн төсөлтэй хамт өргөн мэдүүлсэн “Монгол Улсын 2019 оны төсвийн тухай хууль батлагдсантай холбогдуулан авах зарим арга хэмжээний тухай” Улсын Их Хурлын тогтоолын төсөл Засгийн газар 2018 оны 9 дүгээр сарын 28-ны өдөр өргөн мэдүүлсэн, анхны хэлэлцүүлэг хийхээр ийм саналтай байна гишүүд ээ. 

Хэлэлцэх асуудал дээр саналтай гишүүд байвал нэрсээ өгье. Оюунхорол гишүүн. 

Д.Оюунхорол: Нэгдүгээрт нь 2019 оны төсөв хэлэлцэж байгаатай холбогдуулан Төсвийн байнгын хорооны Засгийн газрын гишүүдийг дуудаж оруулах хэрэгтэй байна. 
Хоёрдугаарт төсөв дагаж гарах тогтоолыг гишүүд, Байнгын хорооны гишүүдэд танилцуулаад ер нь бас өгсөн нь зөв юм биш үү. Төсвөө дагаж гарах тогтоол байгаа юм. Тараачих, тэрийгээ өгчихвөл өөр асуудал алга аа. 

Байнгын хороо энэ Засгийн газрын гишүүд ээ оруулж ирээрэй. Хоёрдугаар хэлэлцүүлэг явахад Засгийн газрын ганц ч гишүүн Төсвийн байнгын хорооны хуралдаанд оролцоогүй шүү. Тэгээд дараа нь одоо энд тэнд олон янзын юм яриад яваад байдаг. Даваасүрэн гишүүн байна уучлаарай Засгийн газрын гишүүнээс. Ганцхан Даваасүрэн байна. Түрүүний хоёрдугаар хэлэлцүүлгийн үед ганц ч гишүүн орж ирээгүй шүү. Чи орж ирээд хаяад гараад явсан. Санал хураалтад ороогүй байхгүй юу. Тэр нь хамаагүй шүү дээ. За тийм учраас Засгийн газар гишүүн өдөр хуралддаг нөгөөдүүл нь өдөр хуралд суудаг гэж юм байхгүй ээ. Тийм учраас зарчмаараа явна. Ачаагаа үүрэх хэрэгтэй за. 

Б.Чойжилсүрэн: Сая Нямдорж сайд орж ирээд картаа хийсэн яаралтай гаднын уулзалттай байна одоо ингээд ороод ирнэ гээд тайлбарлаад явсан. Энхтүвшин сайдыг дуудъя. Хүрэлбаатар сайдыг дуудъя. Даваасүрэн сайд ирсэн байна. Ажлын хэсгийг дуудмаар байна. Тэгвэл энэ Засгийн газрын гишүүд орж иртэл хэлэлцэх асуудлаа баталчих уу. За хэлэлцэх асуудлаа баталъя. 

Гишүүдийн гаргасан саналаар тэгвэл хуралдааныг үргэлжлүүлээд явъя. 

1.Монгол Улсын нэгдсэн төсвийн 2019 оны төсвийн хүрээний мэдэгдэл, 2020-2021 оны төсвийн төсөөллийн тухай хуульд өөрчлөлт оруулах тухай хуулийн төсөл Засгийн газар 2018 оны 9 дүгээр сарын 28-ны өдөр өргөн мэдүүлсэн, эцсийн хэлэлцүүлэг хийе.

Ажлын хэсгийн нэр байна уу. Ажлын хэсгийн нэр бэлтгэж байгаарай. Нэгдсэн хуралдаанаар анхны хэлэлцүүлгээр олонхын дэмжлэг авсан саналыг төсөлд нэмж тусган хуулийн төслийн эцсийн хувилбарыг боловсруулан та бүхэнд тараасан болно. 

Эцсийн хувилбарын төсөлтэй холбогдуулан асуулт асуух гишүүдийн нэрсийг авъя. Алга байна. 

Гишүүд асуулт асууж хариулт авлаа. 

Хуулийн төслийн эцсийн хэлэлцүүлэгт бэлтгэсэн талаар Байнгын хорооноос гарах санал дүгнэлтийг Улсын Их Хурлын гишүүн Оюунхорол. Санал байхгүй. Оюунхорол гишүүн та нэгдсэн хуралдаанд танилцуулчих уу төсөвтэй холбоотой юмыг. 

Хуулийн төслийг хэлэлцэж дууслаа. 

Дараагийн асуудалд оръё. 

2.Монгол Улсын 2019 оны төсвийн тухай, Нийгмийн даатгалын сангийн 2019 оны төсвийн тухай хуулийн төслийн хамт өргөн мэдүүлсэн Төсвийн тухай хуульд нэмэлт, өөрчлөлт оруулах тухай, Ирээдүйн тэтгэврийн нөөц сангийн тухай хуульд өөрчлөлт оруулах тухай, Засгийн газрын тусгай сангийн тухай хуульд өөрчлөлт оруулах тухай, Боловсролын тухай хуульд нэмэлт, өөрчлөлт оруулах тухай, Соёлын тухай хуульд нэмэлт оруулах тухай, Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хуульд өөрчлөлт  оруулах тухай, Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуульд өөрчлөлт оруулах тухай хуулийн төсөл болон “Улсын Их Хурлын 2017 оны 29 дүгээр тогтоолын зарим заалтыг хүчингүй болсонд тооцох тухай” Улсын Их Хурлын тогтоолын төсөл Засгийн газар 2018 оны 9 дүгээр сарын 28-ны өдөр өргөн мэдүүлсэн, эцсийн хэлэлцүүлэг хийе. 

Ажлын хэсгийн нэрс ирсэн байна. Ажлын хэсэг танилцуулъя. Хүрэлбаатар сайд яасан юм бэ Ганбат аа. Сангийн сайд Ч.Хүрэлбаатар, Сангийн яамны Төрийн нарийн бичгийн дарга С.Наранцогт, Сангийн яамны Төсвийн бодлого, төлөвлөлтийн газрын дарга Ж.Ганбат, Зоригтбат Сангийн яамны Санхүүгийн бодлогын газрын дарга, Сангийн яамны Эдийн засгийн бодлогын газрын дарга Г.Батхүрэл, Сангийн яамны Хууль, эрх зүйн газрын дарга Энхболд, Сангийн яамны Төсвийн хөрөнгө оруулалтын газрын дарга Г.Түвдэндорж, Сангийн яамны Хөгжлийн санхүүжилтийн газрын дарга Батхүү, Сангийн яамны Төсвийн бодлого, төлөвлөлтийн газрын Нэгдсэн төсвийн нэгтгэлийн хэлтсийн дарга Д.Өлзийсайхан, Сангийн яамны Төсвийн бодлого, төлөвлөлтийн газрын Орлогын хэлтсийн дарга Б.Тэлмүүн, Сангийн яамны Өрийн удирдлагын хэлтсийн дарга Б.Сүх-Очир, Санхүүгийн хөрөнгийн удирдлагын хэлтсийн дарга Б.Анар гэсэн ийм ажлын хэсэг байгаа юм байна гишүүд ээ. 

Эцсийн хувилбарын төсөлтэй холбогдуулан асуулт асуух гишүүдийн нэрсийг авъя. Мөнхбат гишүүнээр тасалъя. Мөнхбат гишүүн асуултаа асууя. 

Ж.Мөнхбат: Надад бол асуулт алга. Байнгын хорооны хуралдааны ПРОТОКОЛ-д нэг зүйл тэмдэглүүлье гэж бодсон юм. Энэ малчид хувиараа хөдөлмөр эрхлэгчдийн нийгмийн даатгалын шимтгэлийг нөхөн төлүүлэх гэж. Энэ Монголын 300 гаран малчдын хүлээж байгаа зүйл байгаа юм. Нийгмийн даатгалын шимтгэлээ нөхөн төлөөд тэгээд одоо тэтгэвэртээ гарах энэ боломжийг нь олгох энэ асуудал тээгээд Байнгын хороон дээр чуулган дээр бид нар санал гаргаад үг хэлээд цөөнх боллоо. Амарзаяа гишүүн, Тогтохсүрэн гишүүн, Оюунхорол гишүүн бид. Тийм учраас цаашдаа энэ нийгмийн даатгалын шимтгэлийг нөхөн төлүүлэх асуудлыг төсвийн тодотголд өргөн барьдаг юм уу. Энэ бол малчдын хүлээж байгаа зүйл. 

Дээрээс нь ээжүүдийн хүүхэд гаргасан, гаргасан хүүхдийнх нь тоогоор улсад 1.5 жил ажилласанд тооцох энэ асуудал байгаа юм. Монголын ээж бүхэн Монголын эмэгтэйчүүд бүхэн энийг хүсэж хүлээж байгаа. Нийгмийн дэмжлэгийг авсан ийм хуулийн төсөл. Тэгээд Тогтохсүрэн гишүүн бид нар ингээд санал гаргаад цөөнх болсон. Тийм учраас бол энэ хоёр асуудлыг 2019 оны 10 сарын 1-нээс хуулийн төсөл өргөн бариад төсвийн тодотгол хийгээд ингээд явах бүрэн боломж байгаа гэж бодож байна. 

Энэ хүүхдийн мөнгөний асуудал ч гэсэн нэр бүхий 11 гишүүний өргөн барьсан асуудал байж байгаа. Тэгэхээр энийг одоо хэдийгээр одоо цөөнх болсон ч гэлээ энэ асуудлыг бол дахиж одоо хуулийн төсөл өргөн санаачилж өргөн барина. Энэ малчдынхаа энэ ээжүүдийнхээ хүсэж хүлээж байгаа зүйлийг бид нар энэ мөрийн хөтөлбөртөө амлалтдаа тусгасан зүйлийг би биелүүлэх ёстой гэдгийг одоо хэлье. Энэ асуудал бол дараа нь дахиж одоо Төсвийн байнгын хорооны хурал, чуулганаар орж ирэх учраас албан ёсоор Төсвийн байнгын хорооны протоколд энэ үгийг тэмдэглүүлж байгаа юм. Байнгын хорооны дарга аа. 

Дээрээс нь мөн өмнөх Төсвийн байнгын хорооны хуралдаан дээр ийм жижиг, дунд үйлдвэрлэлийн зээлийн 47 тэрбумтай холбоотой санал энэ Тогтохсүрэн гишүүн бид хоёр гаргаад бас дэмжигдээгүй. Цөөнх болсон. Өнөөдөр олон асуудал энэ нийгэмд гарч байна. Хууль зөрчсөн, нийгмийн бухимдлыг төрүүлсэн. Уг нь хөдөлмөр эрхлэлтийг дэмжих сан руу хэдийг нь тавиад ингээд батлаад өгсөн бол жинхэнэ орон нутагт ажлын байр бий болгож татвар талж байгаа ажилгүйдэл ядуурлыг бууруулж байгаа энэ хүмүүстээ хүргэх ийм боломж байсан. Өнөөдөр жижиг, дунд үйлдвэрлэлийн санг дэмжих энэ зээл ямар их нийгмийн бухимдлыг хүргэж байна. Зөвхөн дарга нар албан тушаалтнуудад зориулсан ийм мөнгө болж төсөв дээр тавигдаж байна гэж шүүмжилж байгаа. Энэ шүүмжлэлийг бид нар сонсох хэрэгтэй. Ялангуяа Төсвийн байнгын хорооны гишүүд бид. Тийм учраас бол энэ саналыг бол дахиж Тогтохсүрэн гишүүн бид хоёр гаргана. Ер нь бол Төсвийн тодотгол хийх шаардлага бол үүсэж магадгүй ийм асуудал байгаа юм байна. Малчдын дуу хоолой хүсэж байгаа юмыг, энэ ээжүүд, эмэгтэйчүүдийнхээ хүсэж байгаа юмыг энэ хөдөө орон  нутаг 21 аймгийнхаа хөрөнгө оруулалтыг жигд байдлаар тавих асуудлыг бүгдээрээ бол цаашдаа ярих хэрэгтэй шүү гэдгийг хэлээд энэ асуудлыг Төсвийн байнгын хорооны протоколд албан ёсоор тэмдэглүүлж байна. 

Б.Чойжилсүрэн: Гишүүд асуулт асууж, хариулт авлаа.  Хууль тогтоолын төслийг эцсийн хэлэлцүүлэгт бэлтгэсэн талаар Байнгын хорооноос гаргасан санал, дүгнэлтийг Улсын Их Хурлын гишүүн Оюунхорол чуулганы нэгдсэн хуралдаанд танилцуулна. 

Энийг хууль хуулиараа явахгүй юм уу гэж байна. Санал хураалт байхгүй. Энэ дагасан хуулиуд шүү дээ. Уг нь ийм байна Тогтохсүрэн гишүүн ээ. Асуулт асуугаад асуултын юугаар яачих. 

Тогтохсүрэн гишүүний микрофоныг өгье. 

Д.Тогтохсүрэн: Би ажлын хэсгээс асуулт асууя гэж бодоод байгаа юм. Төсвийн тухай хуулинд орж байгаа нэмэлт, өөрчлөлт буюу Төсвийн тухай хуулийн 58 дугаар зүйлд орж байгаа өөрчлөлт чинь орон нутагт зарим төрийн үйлчилгээний их засвар, хөрөнгө оруулалт, тоног төхөөрөмжийг шийдвэрлэх эрх олгож байгаа юм. 58 дугаар зүйл. Тухайлбал боловсрол, соёл, эрүүл мэнд, спортын салбарыг. Гэтэл бид нарын 2018 оны төсвийн хоёрдугаар хэлэлцүүлгээр орон нутгийн Засаг дарга нар энэ 58 дугаар зүйлд өгч байгаа эрхээ хэрэгжүүлэх мөнгийг нь бид нар улсын төсөвт буцаагаад татсан 189 тэрбумыг. Тэгэхээр энэ 58 дугаар зүйлийг хэрэгжүүлэх боломжгүй болж байгаа байхгүй юу. Дараа нь энийг дагасан 2019 оны төсвийг дагасан тогтоол дээр Засаг дарга нарт даалгасан гурван заалт бий. Энэ заалтыг гурвууланг нь эндээс авч хаях ёстой. Яагаад вэ гэхээр мөнгийг нь өгөөгүй байж эрх үүргийг нь өгч болохгүй. Тийм учраас би Төсвийн хуулийн 58 дугаар зүйлийн тэр соёлын үйлчилгээний нийтийн биеийн тамир, боловсрол, эрүүл мэндийн энэ үйлчилгээнүүдийг бид нөгөө мөнгийг нь өгөөгүй байхгүй юу. Өмнө нь Засгийн газрын өргөн барьснаар чинь бол 189 тэрбум төгрөгийн хөрөнгө оруулалтыг орон нутагт өгнө гэж тооцоод тогтоолын төсөл, хуулийн төсөл хоёроо боловсруулсан байгаа юм. Тэгэхээр энэ хоёрын хоорондын зөрчилдөөнийг ер нь юу гэж харж байгаа юм бэ. Одоо ингээд явдаг. Дараа нь боловсролын, эрүүл мэндийн их засвар тоног төхөөрөмж бүх ажлууд орон нутаг дээр очиж байгаа юм. Гэтэл мөнгө нь очоогүй байхгүй юу. 

Б.Чойжилсүрэн: Ажлын хэсэг хэн хариулах юм бэ. 4 номерын микрофон, Наранцогт дарга хариулах уу. 

М.Санжаадорж: Сангийн яамны Зарлагын хэлтсийн дарга Санжаадорж. Хууль дээр бол бид нар нийслэл болон аймгийн нөгөө Засаг дарга, иргэдийн Төлөөлөгчдийн Хурал дээр бол олгож байгаа эрх нь бол нөгөө байр ашиглалттай холбоотой ашиглалт, хамгаалалтын зардал гээд нийтлэг нөгөө нэгдсэн байдлаар оруулж ирж байгаа юм. Одоогийн юугаараа ч гэсэн орон нутгийн төсөв бол тухайн байрыг өөрийнх нь төсвийн нөөц боломжоороо бол засварыг нь хийх тийм эрх нь бол явж байгаа. Тэгэхээр энэ бол хуулийн ямар нэгэн зөрчил үүсэхгүй. Яг энүүгээрээ явахад бол эрх нь бол нээлттэй байж байна гэж ойлгож байна. Их засварын асуудал бол Боловсролын сайд дээрээ ч гэсэн нээлттэй байгаа. Тэгэхээр энийг бол ямар нэгэн зөрчил үүсэхгүй гэж үзэж байна. 

Б.Чойжилсүрэн: Мөнхбат гишүүн тодруулъя. 

Ж.Мөнхбат: Би зүгээр Сангийн яамнаас нэг зүйлийг тодруулах гэж байгаад түрүүн юун дээрээ мартсан байна. Энэ жижиг, дунд үйлдвэрлэлийг дэмжих санг танай яамнаас шалгасан. Дүн хэзээ тавигдах вэ. Дүн хэзээ танилцуулагдах юм бэ. Өчигдөр би бүлгийн хурал дээр Улсын Их Хурал Төсвийн байнгын хорооноос ажлын хэсэг гарч энэ Засгийн газрын тусгай сангуудыг албан ёсоор шалгая. Ялангуяа энэ жижиг дунд үйлдвэрлэлийг дэмжих сан маань тариал эрхлэлт, мал хамгаалах сан гээд олон сангуудыг шалгая гэдэг саналыг гаргасан. Тэгэхээр энэ саналыг би Байнгын хорооны хурал дээр дахиж албан ёсоор гаргаж байна. Төсвийн байнгын хорооны дарга аа хөдөлмөр эрхлэлтийг дэмжих сан гээд олон сангууд байгаа Засгийн газрын. Тэгэхээр энэ сангуудын үйл ажиллагаа зээл олголт ер нь ямар түвшиндээ яаж хийгдэж байгаа вэ гэдгийг Чойжилсүрэн дарга аа, Төсвийн байнгын хорооны ажлын хэсэг гараад энийг шалгуулах хэрэгтэй гэдэг саналыг албан ёсоор гаргаж байна. Тэгээд энийг одоо хэзээ гаргах вэ. 

Б.Чойжилсүрэн: Мөнхбат гишүүний асуултад хариулъя. Бид нар бусад дагасан хуулиудын эцсийн хэлэлцүүлэг хийж байгаа. Таны наад саналыг бол Байнгын хороо энэ асуудлуудаа хэлэлцэж дууссаны дараа дахиад тусад нь тав дахь асуудал болгоод санал хураалтаар гишүүд дэмжих юм бол байгуулах бололцоотой байна гэдгийг хэлье. Тэгэхээр ингээд эцсийн хувилбарын төсөлтэй холбогдуулаад гишүүд асуулт асууж, хариулт авлаа. 

Ажлын хэсгийн 4 дүгээр микрофон Мөнхбат гишүүний асуултад хариулъя. 

С.Наранцогт: Журмаараа бол дотоод аудитын хороонд танилцуулагдаад тэрүүгээрээ батлагдсаны дараа олон нийт хэвлэл мэдээлэл, веб хуудсанд тавигдана. Тэр  хороогоор оруулаагүй байгаа. Бас Засгийн газарт танилцуулахаар ойрын хугацаанд бол хийгдэж байна. 

Б.Чойжилсүрэн: Хууль тогтоолын төслийг эцсийн хэлэлцүүлэгт бэлтгэсэн талаар Байнгын хорооноос гаргасан санал, дүгнэлтийг Улсын Их Хурлын гишүүн Оюунхорол чуулганы нэгдсэн хуралдаанд танилцуулна. Хууль тогтоолын төслийг хэлэлцэж дууслаа. 

Гурав дахь асуудалдаа оръё. Монгол Улсын 2019 оны төсвийн тухай, Нийгмийн даатгалын сангийн 2019 оны төсвийн тухай, Эрүүл мэндийн даатгалын сангийн 2019 оны төсвийн тухай хуулийн төслүүд Засгийн газар 2018 оны 9 дүгээр сарын 28-ны өдөр өргөн мэдүүлсэн 3 дахь хэлэлцүүлгийг явуулъя. 

Ажлын хэсэг түрүүчийн асуудал дээр байсан ажлын хэсэг байгаа. 

Нэгдсэн хуралдааны хоёр дахь хэлэлцүүлгээр олонхын дэмжлэг авсан саналыг төсвийн төсөлд нэмж тусган төслийн эцсийн хувилбарыг боловсруулан та бүхэн бичгээр тараасан. Төслийн эцсийн хувилбартай холбогдуулан саналтай гишүүд байвал нэрсээ авъя. Байхгүй байна. Саналтай гишүүн байхгүй байна. Улаан гишүүнээр тасалъя. Улаан гишүүн асуутаа асууя. 

Ч.Улаан: Баярлалаа. Тэгэхээр төсвийн нэг, хоёрдугаар хэлэлцүүлэг хийгдсэн. Нэг, хоёрдугаар хэлэлцүүлгийн явцад тодорхой асуудлаар гишүүдэд танилцуулах лавлагаа гаргаж өгөөрэй гэж хоёр хэлэлцүүлэг дээр хоёулан дээр нь чуулган дээр би одоо санал тавьж байсан байгаа юм. тэр лавлагаа зэрэгцүүлсэн судалгаа хэзээ гаргаж өгөх вэ. 

Гуравдугаар хэлэлцүүлгийн дүнг нэгтгэж хэлэлцүүлэхийн өмнө уг нь би тэрийг үзээд саналаа хэлмээр байх юм. 

Чуулган дээр би албан ёсоор саналаа маш тодорхой хэлсэн. Тэр судалгааг надад гаргаж өгсөн нөхцөлд би энэ хэлэлцүүлэгт оролцох нөхцөл бүрдэх гээд байна л даа. Тэгэхгүй бол би хэлэлцүүлэгт оролцож чадахгүй болоод байна. Гишүүдийг ажиллах өмнө яригдсан асуудлууд хэрхэн шийдэгдсэнийг үнэлж, дүгнэх тийм бололцоогоор хангаж өгөөч гэж хүсэж байна. 

Б.Чойжилсүрэн: Ажлын хэсэг хариулах уу, Сангийн яам хариулах уу. Наранцогт дарга аа 4 дүгээр микрофонд. 

С.Наранцогт: Бид нарын хувьд бол ажлын хэсгээс гаргаж өг гэсэн материалуудыг бүгдийг гаргаж өгсөн. 

Б.Чойжилсүрэн: Наранцогт дарга танай яам.

С.Наранцогт: Бид хэд албан ёсоор бичгээр болон ийм мэдээлэл гэсэн юм аваагүй шүү дээ. Төсвийн ажлын хэсгээс ирсэн гаргаж өг гэсэн мэдээллийг бол Сангийн яам цаг тухайд нь гаргаж өгч байсан. 

Б.Чойжилсүрэн: Тэгэхээр ингэе одоо хэрвээ саяны танилцуулгыг бэлтгээгүй юм бол Төсвийн байнгын хороо, Сангийн яам хамтраад энэ асуудлыг чуулганы нэгдсэн хуралдаанд орох үед Улаан гишүүнд гаргаж өгье. 

Өөр саналтай гишүүд байхгүй байгаа юм байна. Төслийн гурав дахь хэлэлцүүлэгт бэлтгэсэн талаарх ийм ийм байна Даваасүрэн дарга аа. Дэгийн тухай хуулийн 25.17 дээр нэгдсэн хуралдаанаар 3 дахь хэлэлцүүлэг явуулах үед зөвхөн Төсвийн байнгын хорооноос гаргасан танилцуулгын талаар тайлбар хийх үү. Ийм байна Төсвийн байнгын хорооноос гарсан танилцуулгын талаар тайлбар хийх. Түүнтэй холбогдуулан гишүүд асуулт асууж болох бөгөөд өөрөө аливаа хэлэлцүүлэг явуулахгүй гэсэн ийм заалт байгаа юм. Энэ заалтыг хүрээнд л явж байгаа. 

Төслийн эцсийн хувилбартай холбогдуулан саналтай гишүүд саналаа гаргаж асуултаа асууж дууслаа. 

Төслийн гурав дахь хэлэлцүүлэгт талаар Байнгын хорооноос гарах санал, дүгнэлтийг Улсын Их Хурлын гишүүн Оюунхорол чуулганы нэгдсэн хуралдаанд танилцуулна. 

Монгол Улсын 2019 оны төсвийн тухай, Нийгмийн даатгалын сангийн 2019 оны төсвийн тухай, Эрүүл мэндийн даатгалын сангийн 2019 оны төсвийн тухай хуулийн төслийн 3 дахь хэлэлцүүлгийг хийж дууслаа. 

Дараагийн асуудалд оръё. Дөрөв дэх асуудал. 

4.Монгол Улсын 2019 оны төсвийн тухай хуулийн төсөлтэй хамт өргөн мэдүүлсэн “Монгол Улсын 2019 оны төсвийн тухай хууль батлагдсантай холбогдуулан авах зарим арга хэмжээний тухай” Улсын Их Хурлын тогтоолын төсөл Засгийн газар 2018 оны 9 дүгээр сарын 28-ны өдөр өргөн мэдүүлсэн, анхны хэлэлцүүлэг явуулъя. 

Ажлын хэсэг түрүүчийн асуудал дээр байсан ажлын хэсэг үргэлжлээд оролцоно. Тогтоолын төсөлтэй холбогдуулан зарчмын зөрүүтэй санал гаргаж саналаа тайлбарлаж үг хэлэх гишүүдийн нэрсийг авъя. 

Тогтохсүрэн гишүүнээр тасалъя. Тогтохсүрэн гишүүн. 

Д.Тогтохсүрэн: Би түрүүн ч хэлсэн төсвийн тухай 2019 оны төсөв батлагдсантай холбогдуулан гарах тогтоолын төслийн 1 дүгээр заалтыг хасах саналтай байгаа юм. 

1 дүгээр заалт чинь 2019 оны төсөв батлагдах үед бид нар чинь орон нутгийн хөрөнгө оруулалт гээд 189 тэрбум төгрөг хуваарилаад энэ 189 тэрбум төгрөг очсон тохиолдолд хийгдэх гурван ажлыг нь зааж өгсөн байхгүй юу. Нэгдүгээрт нь сургууль, цэцэрлэг, дотуур байр, эмнэлэг, соёлын төв, спорт заалны их засвар, тоног төхөөрөмжийг хариуцна. 

2.Энэ аймаг сумын төвийн авто замын шинэчлэл, гэрэлтүүлэгтэй, дэд бүтэцтэй холбоотой асуудлыг шийднэ. 

3.Орон нутгийн төсөвт байгууллагууд буюу нөгөө энэ Засаг даргын Тамгын газар, баг эдгээрийн барилгын эх засвар, тоног төхөөрөмж албан хэрэгцээний авто машины асуудлыг шийднэ гээд орон нутагт нь бид нар 189 тэрбум төгрөгөөр шийдвэрлэх асуудлыг нь энэ нэгдүгээр заалтаар орон нутгийн хөрөнгө оруулалт болгож энэ тэргүүнд шийдье гэж нэгдүгээр заалтдаа зааж өгсөн юм. Төсвийн хэлэлцүүлгийн явцад хоёрдугаар хэлэлцүүлгийн явцад 189 тэрбум төгрөгийг орон нутгийн төсвөөс улсын төсвийн хөрөнгө оруулалт болгосон учраас энийг орон нутаг шийдэх боломжгүй болж байгаа юм. Тийм учраас 1 дүгээр заалтыг бүхэлд нь тогтоолын төслөөс хасах саналтай байгаа юм. Мөнгө байхгүй үед нь ийм үүргийг орон нутагт өгч болохгүй болж байгаа юм. 189 нь байсан бол энийг өгөх ёстой. Тийм учраас миний зарчмын зөрүүтэй санал бол 1 дүгээр заалтыг хасах саналтай байна. Шаардлагатай гэвэл юу бичиж өгье. Зарчмын зөрүүтэй санал бичиж өгөөд саналаа хураалгая. Гишүүд ч гэсэн ойлгож байгаа байх. Сангийн яам ч гэсэн ойлгож байгаа байх гэж бодож байна. Яагаа гэхээр хэлэлцүүлгийн явцад юм өөрчлөгдөж байгаа учраас. 

Б.Чойжилсүрэн: Тогтохсүрэн гишүүн ээ, ажлын хэсэг  хэдэн санал гаргасан юм зарчмын зөрүүтэй саналууд. Тэгэхээр таны наад санал чинь ажлын хэсгийн саналтай давхцаж байгаа юм байна. Та нэмээд нийлүүлээд хураачих уу. Та тэгвэл санал гаргахаа больчих вуу. Одоо эсвэл ажлын хэсэгтэй хамт таны нэрийг бичих үү. Тэгвэл та санал давхцаж байгаа учраас саналаа татлаа гэж ойлголоо шүү. 

Тогтохсүрэн гишүүний микрофоныг өгье. Та микрофонд хэлчих. 

Д.Тогтохсүрэн:  Миний гаргасан санал зарчмын зөрүүтэй саналын 5 дээр байна. Тав дээр байгаа учраас Зарчмын зөрүүтэй саналаа татаж авч байна. Тав дахь саналтай нэгдээд явж байгаа юм байна. 

Б.Чойжилсүрэн: Санал хураалт явуулъя гишүүд ээ. Ажлын хэсгийн санал байна. 

1.Тогтоолын төсөлд Монгол Улсын Засгийн газарт даалгасан доор дурдсан агуулгатай 1 дэх дэд заалт нэмэх. Та бүхэнд саналын томьёоллыг бичгээр тараасан байгаа. 



“1/улсын төсвийн хөрөнгө оруулалтаар 2019 онд шинээр санхүүжүүлэх хөрөнгө оруулалтын төсөл, арга хэмжээг хэрэгжүүлэх бэлтгэл ажлыг шуурхай зохион байгуулах, төрийн болон орон нутгийн өмчийн хөрөнгөөр бараа, ажил, үйлчилгээ худалдан авах ажиллагааг хэрэгжүүлэхдээ хууль тогтоомжид заасан журмыг мөрдөж ажиллах.” Гэсэн ийм заалт ажлын хэсгээс оруулж байгаа юм байна. Санал хураалт явуулъя гишүүд ээ. Санал хураалт. Ингэе санал хураалтыг хүчингүй болгоё. 

Улаан гишүүн асуултаа асууя. Улаан гишүүний микрофоныг өгье. 


Ч.Улаан: Энэ нэгдүгээр заалттай холбоотой асуулт байгаа юм л даа. Хир юу гэмээр юм бэ дээ оновчтой заалт юм бэ. Хууль, тогтоомжоор заасан журмыг мөрдөж ажилла гэж үүрэг өгдөг чинь одоо хууль, тогтоомжоо биелүүлэхгүй байгаа гэдгийг хэлэх гээд байгаа юм уу. Эсвэл одоо ямар ач холбогдолтой үр өгөөжтэй ийм заалт болох юм бэ. Би энэ дээр эргэлзээд байна л даа. Тэртээ тэргүй хууль тогтоомжид заасан л байгаа бол тэрийг мөрдөж л таарна шүү дээ. Тийм л хуультай юм чинь. Тэгэхээр ямар өгөөж бид нар энэ заалтаас хүртэх юм бэ. Тэрийг л би тодруулмаар байна. 


Б.Чойжилсүрэн: Ажлын хэсгийн ахлагч Оюунхорол гишүүн хариулъя. 

Д.Оюунхорол: Улаан гишүүний асуултад хариулъя. 2018 оны төсвийн гүйцэтгэл бол нэлээд хангалтгүй тэгээд олон тендерүүд орой зарлагдсан. Манай олон гишүүд энэ дээр бол ажлын хэсэг дээр бүлгийн хурал дээр төсвийн хэлэлцүүлгүүдийн үеэр бол ярьсан. Тийм учраас өнөөдрийн төсвийн батлагдсан байгаа Төсвийн хууль маань хэрэгжихгүй байгаа учраас энэ алдааг дахин давтуулахгүйн тулд Их Хурлаас ийм ер нь чиглэлийг гаргах нь зөв юм байна гэж үзээд ийм томьёоллыг оруулж ирсэн. Тэгээд бид нар энэ дотроо яагаад ажлыг шуурхай зохион байгуулах хэрэгтэй байна вэ гэвэл өнөөдөр 11 сард тендер зарлагдаж байгаа хөрөнгө оруулалтууд байж байна гэдэг бол үнэхээр бас ажлын уялдаа холбоо муу байгаатай холбоотой байна. Тийм учраас энэ асуудлыг хаа хаанаа ажилдаа хариуцлагатай анхааралтай хандаач гэж үзэж энэ төсвийн хууль тогтоомж дээрээ заасан журмыг мөрдөж ажиллаач ээ гэдгийг Улсын Их Хурлаас төсвийн дагаж гарч байгаа хуультай холбогдуулан Их Хурлын тогтоол гаргах нь нэг заалт болгож оруулах нь хариуцлагажуулах талаасаа хэрэгтэй юм байна гэж бодож бид нар оруулсан. 

Б.Чойжилсүрэн: Улаан гишүүн болон Даваасүрэн гишүүдийн саналуудыг нэмж найруулаад Раднаасэд гишүүдийн гаргасан саналуудыг нэмж найруулаад Байнгын хорооны ажлын албаныхан. Төвлөрсөн хугацаанд гэдэг энэ. Эдгээр найруулгыг авч тусгаад дэмжье гэдгээр санал хураалт явуулъя. 

Санал хураалтад 12 гишүүн оролцож, санал 91.7 хувиар дэмжигдлээ. 

Хоёр дахь санал. 


2.Тогтоолын төсөлд доор дурдсан агуулгатай 2 дахь дэд заалт нэмэх.



 “2/Төв цэвэрлэх байгууламжийн лагийг цэвэрлэж, үнэргүйжүүлэхэд шаардагдах хөрөнгийн эх үүсвэрийн дутагдлыг холбогдох хууль тогтоомжийн дагуу шийдвэрлэх;” гэсэн санал ажлын хэсгээс гаргасан юм. Санал хураалт. Санал хураалтыг хүчингүй болгоё. Улаан гишүүн саналаа хэлье. 

Ч.Улаан: Бас л би чинь Улсын Их Хурлын тогтоол гаргах гээд заалтуудыг найруулж бичиж байгаа учраас л би яриад байна л даа. Эх үүсвэр дутагдсан тохиолдолд тэгээд хууль тогтоомжийн дагуу шийдвэрлээрэй гэж. Мэдээж тэгж л шийднэ шүү дээ. Тэгэхээр энэ чинь ямар утгатай юм бэ. Ер нь хөрөнгийнхөө эх үүсвэрийг тооцож чадахгүй байгаа юм уу. Одоо бол тооцоо тооцоогоороо дуусгаад. Хэрвээ тэр нь хүрэхгүй байгаад нэмэлт ажил гардаг юм бол төсвөө шинэчлээд тэгээд хууль журмынхаа дагуу л шийддэг шүү дээ. Тэгэхээр ач холбогдол багатай ийм л заалт байна л гэж би бодоод байна. Эндээс ямар өгөөж бид нар хүртэх юм бэ. 

Б.Чойжилсүрэн: Ажлын хэсгийн дарга Оюунхорол гишүүн хариулъя. 

Д.Оюунхорол:  Улаан гишүүний асуултад хариулъя. 2019 оны төсөв өргөн барих үедээ зарим нэг яамдын хөрөнгө оруулалтын болон урсгал тодорхой зардлууд хасагдсан байсан. Ийм учраас Барилга хот байгуулалтын сайд Баделхан Улаанбаатар хотын лагийг цэвэрлэхэд 15-20 тэрбум төгрөг шаардлагатай байна. Энэ жилийн төсөвт 7.9 тэрбум төгрөг суусан учраас хүрэлцэхгүй. Бид нарын одоо хэрэгцээ шаардлагыг хангах тавьж өгсөн төсвийг маань хасаад тайраад хаясан учраас энэ асуудлаа тодорхой болгож шийдвэрлэж өг гэдэг саналыг гаргасан. Ийм хөрөнгийн эх үүсвэр байхгүй байгаа учраас одоогийн суусан 7.9-өөрөө та бүхэн ажлаа хийж байгаад үнэхээр лагийг цэвэрлэх лагийг үнэргүйжүүлэх энэ ажлуудад хөрөнгө дутагдвал холбогдох хууль тогтоомжийнх нь дагуу шуурхай шийдвэрлэж зохион байгуулаач ээ гэдгийг Засгийн газарт чиглэл өгвөл дараа нь Засгийн газрын хуралдаанаар оруулаад Их Хурлаас өгсөн тогтоолын дагуу шийдвэрээ гаргаад санхүү хөрөнгө оруулалтаа шийдвэрлүүлэх боломжтой юм гэж ийм санал гаргасан юм ажлын хэсгийн гишүүдээс. Тэгээд энэ санал энэ томьёоллоороо ингэж орж ирсэн. Редакцын засвар найруулга байвал та бүхний хэлснээр засварлаад шуурхай зохион байгуул гэдэг үгийг нь оруулаад бас явчих боломжтой юм гэж бодож байгаа юм. Би сая хэллээ л дээ. Ер нь бол 15-20 тэрбум төгрөг шаардлагатай гэж Сангийн яаманд төсөвлөж өгсөн боловч төсөвтэй холбоотой асуудлуудаа ер нь бол иймэрхүү байдлаар задгай маш олон санал орж ирсэн. 

Улаан гишүүн ээ ер нь бол ажлын хэсэг дээр нэг 1000 гаруй иргэн аж ахуйн нэгж байгууллагуудын санал 1.3 их наяд төгрөгийн санал орж ирсэн. Энэ саналыг бол бид нэлээд сайн шүүрдээд онцгой шаардлагатай тодорхой саналуудыг бол хүлээж авсан. Тийм учраас энэ ирсэн саналууд дотор одоо энэ төв цэвэрлэх байгууламжийн лагийг цэвэрлэж үнэргүйжүүлэх ажил бол хавар бүхэн нэлээд хүнд сэдэв болдог. Манай Улаанбаатар хотынхны эрүүл аюулгүй орчинд амьдрах ийм шаардлага тулгардаг учраас энэ заалтыг маань зайлшгүй оруулж өгөөч гэж гаргасан гишүүдийн санал учраас оруулж ирж байгаа юм. 

Б.Чойжилсүрэн: Улаан гишүүн тодруулъя. 

Ч.Улаан: Тэгэхээр олон санал гараад их ажилласан байхаа би тэрийг бол үгүйсгэхгүй байна шүү дээ. Тэгэхээр Эндээс ямар асуудал наана чинь ойлгогдох гээд байна гэхээр бид цэвэрлэх байгууламжийн хөрөнгийг дутуу тооцсон юм байна. Боломжгүй нэг хэсгийг нь хассан юм байна. Энийгээ яах вэ үе шаттай шийдвэрлэх зам руу явж байгаа юм байна болж байна. Энэ чинь цаашаа ургаад нөгөө цэвэрлэх байгууламж дээр хэрэгжих гадаад дотоодын төсөл арга хэмжээний маань хэрэгжилтэд бид нар хөрөнгө мөнгөө дутуу төлөвлөсөн байгаа нь саад тотгор болох юм биш биз дээ. Ийм асуудал үүний цаана үүсэхгүй юу. Хир зэрэг бодитой судалсан юм бэ гэх зэрэг асуудал ингээд урган гарна л даа. Ер нь бол тогтоолд бичиж байгаа заалт үг бүр дотроо бодлого, тодорхой үйл ажиллагааг агуулсан байх ёстой гэсэн ойлголт хүмүүжил байдаг учраас л би тэгээд асуугаад байгаа юм. 

Үүнээс бид нар юу хүлээх юм бэ. Ямар үр дүн.

Б.Чойжилсүрэн: Сангийн яам Улаан гишүүний саяны болгоомжлол асуултад тодруулга хийе. Улаан гишүүн ээ, ажлын хэсэг хуралдах үед тухайлбал манай өрөөнд Барилга хот байгуулалтын сайд Баделхан Сангийн яамны төлөөлөл хамтарч хуралдаад энэ асуудалд мөнгө нь хүрэлцэхгүй юм байна төсвийн төслийг өргөн барихдаа дутуу өгсөн юм байна гэдэг байдлаар эд нар зөвшилцөөд Баделхан гишүүний гаргасан санал наадах чинь. 

Гишүүдээ өөр санал байхгүй бол дэмжье гэдгээр санал хураалт явуулъя. Уншсан байгаа. 

Санал хураалтад 12 гишүүн оролцож, санал 83.3 хувиар дэмжигдлээ. 


3.Тогтоолын төсөлд доор дурдсан агуулгатай 3 дахь дэд заалт нэмэх.


“3/хүүхдийн хөгжил, хамгааллын үйл ажиллагаанд зарцуулахаар баталсан хөрөнгийг хүүхэд хамгааллын чиглэлээр салбар дундын хамтын ажиллагааг дэмжих, гэр бүлийн орчин, эрүүл мэнд, боловсрол, хэвлэл мэдээлэл, олон нийтийн үйл ажиллагаан дахь хүүхэд хамгааллын үйлчилгээ, урьдчилан сэргийлэх чиглэлээр зарцуулах.” Гэсэн ийм санал ажлын хэсгээс гаргасан юм байна. Асуулттай гишүүд байна уу. Алга байна. Санал хураалтаа явуулъя. Дэмжье гэдгээр. Санал хураалтыг цуцалъя. Улаан гишүүн асуултаа асууя. 

Ч.Улаан: Одоо бол одоо цаг дээр болчихлоо л доо. Баярлалаа. Одоо цаг дээр болгож өгсөн явдалд. Бас л энэ заалтаа л бид оновчтой яамаар байна л даа. Баталж өгсөн хөрөнгийг ийм чиглэлээр зарцуулаарай гэж тогтоолд оруулах нь урд нь ийм практик байсан юм уу. Энэ хир оновчтой юм бэ. Бид чинь нөгөө баталж өгсөн хөрөнгийг хэрэгжүүлэх хөтөлбөр арга хэмжээг нь уг нь төсвийн хуулиар баталж өгч байгаа шүү дээ. Тэрэн дотроо бичиж болдоггүй юм уу энийг гэсэн л юу байна л даа. Юун дээр ажиллахдаа та бүхэн бас анхаар ч үзээч. 

Б.Чойжилсүрэн: Ажлын хэсгийн ахлагч Оюунхорол гишүүн саналаа тайлбарлая. 

Д.Оюунхорол: Улаан гишүүний асуултад хариулъя. Хүүхдийн хөгжил хамгааллын үйл ажиллагаанд зарцуулах хөрөнгө Монгол Улсын Засгийн газраас 2.4 тэрбум төгрөгөөр орж ирсэн. Монгол Улсын Ерөнхийлөгч, Улсын Их Хурлын эмэгтэй гишүүд энэ зардлыг нэмэгдүүлэх шаардлагатай байна. Ер нь бол энэ гэр бүлийн хүчирхийлэл хүүхдийн хамгааллын асуудал бол онцгой нөхцөл байдал бас үүсэж байна. Тийм учраас зардлыг нь нэмэгдүүлээч ээ гэсэн. Энэ зардал бол Нийгмийн хамгаалал, хөдөлмөрийн яамны сайдын багц дээр сууж байгаа юм. Тийм учраас яам энэ зардлыг ямар нэг өөр арга хэмжээнд 8 тэрбум төгрөгийг зарцуулахгүйгээр яг бидний энэ томьёолсон хүүхдийн хөгжил хамгааллын үйл ажиллагаанд нь зарцуулагдаж хэрэгжүүлж өгөөрэй гэдгийг Улсын Их Хурлын эмэгтэй гишүүдийн бүлгийн зүгээс гаргасан юм. Тийм учраас энэ томьёоллыг оруулсан юм. Баярлалаа. 

Б.Чойжилсүрэн: Гишүүд асуулт асууж, хариулт авлаа. Улаан гишүүн тодруулъя. 

Ч.Улаан: Ажлын хэсгийн хэлж байгаа тайлбарыг ойлгож байна. Зайлшгүй хийх ёстой ажлаа л зааж өгч байгаа юм л даа. Гэхдээ энийг чинь энэ хуулинд заадаг тогтсон горимтой байхгүй юу. Тэр төсвийн ерөнхийлөн захирагчдын 19 онд хэрэгжүүлэх хөтөлбөр арга хэмжээ үр дүнгийн ийм юуг бид нар баталж өгч байгаа. Тэр дотроо бичээд явдаггүй юм уу л гэж би асуусан юм. Тэр Хөдөлмөр, нийгмийн хамгааллын сайд дээр тэр хэрэгжүүлэх арга хэмжээг нь үр дүнтэй нь биччихвэл болох байсан юм биш биш биз дээ. Нэмэлт заалт хийгээд байх нь хир оновчтой юм бэ. Та нар мэргэн ухаантай улсууд тунгааж байгаад л тэгээд нэг нэгээр нь шийд л дээ. 

Б.Чойжилсүрэн: Оюунхорол даргад нэмэлт тайлбар байна уу. Оюунхорол дарга тайлбар хэлье. 

Д.Оюунхорол: Би саяынхаа тайлбарыг Улаан гишүүн ээ танд дахиад тайлбарлая. Засгийн газраас 2.4 тэрбум төгрөгөөр төсөвт суулгаж оруулж ирсэн юм. Өмнө нь 6 тэрбум төгрөг байсныг хассан байсан. Үндэсний хэмжээнд Улсын хэмжээнд энэ арга хэмжээг зохион байгуулахад зардал чирэгдэл нь хүрэхгүй байгаа талаар холбогдох агентлагууд холбогдох хүүхдийн байгууллагуудаас бидэнд маш их хэмжээний санал ирсэн юм. Тийм учраас бид нар энэ зардлыг нэмэгдүүлсэн учраас нэмэгдсэн зардлыг дахиад энэ арга хэмжээнд зарцуулаарай гэдгийг л өгч байгаа юм. Тэгээд эндээс бол буруудах юм байхгүй гэж бодож байна би. 

Б.Чойжилсүрэн: Гурав дахь санал хураалт явуулъя. Дахиж уншъя. 

3.Тогтоолын төсөлд доор дурдсан агуулгатай 3 дахь дэд заалт нэмэх.


“3/хүүхдийн хөгжил, хамгааллын үйл ажиллагаанд зарцуулахаар баталсан хөрөнгийг хүүхэд хамгааллын чиглэлээр салбар дундын хамтын ажиллагааг дэмжих, гэр бүлийн орчин, эрүүл мэнд, боловсрол, хэвлэл мэдээлэл, олон нийтийн үйл ажиллагаан дахь хүүхэд хамгааллын үйлчилгээ, урьдчилан сэргийлэх чиглэлээр зарцуулах.” Гэсэн саналыг дэмжье гэдгээр санал хураалт явуулъя. Санал хураалт. Санал хураалтад 12 гишүүн оролцож, 75 хувиар дэмжигдлээ.  

5.Тогтоолын төслийн нэг дэх заалтыг доор дурдсанаар өөрчлөн найруулах.

 “2.Монгол Улсын 2019 оны төсвийн тухай хууль баталсантай холбогдуулан орон нутгийн өмчийн ашиглалтыг сайжруулах, төрийн үйлчилгээг орон нутагт саадгүй хүргэж төсвийн үр ашиг, сахилга бат, хариуцлагыг дээшлүүлэх чиглэлээр дараах арга хэмжээ авч хэрэгжүүлэхийг аймаг, нийслэлийн Засаг дарга нарт даалгаж, иргэдийн Төлөөлөгчдийн Хурлын дарга нарт зөвлөсүгэй:” Энэ саналтай холбогдуулан асуулттай гишүүдийн нэрсийг авъя. Улаан гишүүн асууя. Улаан гишүүнээр тасалъя.

Ч.Улаан: Энэ заалтад ороод байгаа тэр төсвийн үр ашиг сахилга бат хариуцлагыг дээшлүүлэх чиглэлээр дараах арга хэмжээ гэдэг нь хаана байна. Энэ заалт нь зүйтэй л байх л даа. Бид дараах арга хэмжээг нь танилцмаар байх юм. Ямар арга хэмжээ юм бол. 

Б.Чойжилсүрэн:  4 дэх санал хураалтаа явуулъя. Санал хураалтад 12 гишүүн оролцож, санал 83.3 хувиар дэмжигдлээ. 
5.Тогтоолын төслийн нэг дэх заалтын 1, 2, 3 дахь дэд заалтуудыг тус тус хасах. Санал гаргасан ажлын хэсэг дэмжье гэдгээр санал хураалт явуулъя. Санал хураалт. Санал хураалтад 12 гишүүн оролцож, санал 83.3 хувиар дэмжигдлээ. 
6.Тогтоолын төслийн гурав дахь заалтын "театр," гэсний дараа "соёлын ордон, чуулга, спортын ордон" гэж нэмэх. Санал гаргасан ажлын хэсэг дэмжье гэдгээр санал хураалт явуулъя.  санал хураалтад 12 гишүүн оролцож 91.7 хувийн санал дэмжигдлээ. 

7.Тогтоолын төслийн хоёр дахь заалтын "хүүхэд, гэр бүл, залуучуудын хөгжлийн хэлтэс" гэснийг "аймаг, нийслэлийн гэр бүл, хүүхэд, залуучуудын хөгжлийн асуудал хариуцсан газар" гэж, мөн заалтын "сумын" гэснийг "сум, тосгоны" гэж, мөн заалтын "газрын харилцаа, кадастрын байгууллагын" гэснийг "газрын харилцаа, барилга хот байгуулалтын газрын" гэж, гурав дахь заалтын "аймаг, нийслэлд бүрэн" гэснийг "орон нутгийн төсөвт" гэж, мөн заалтын  "спорт заалны" гэснийг "спорт заалны орон нутгийн суурь зарлагад тооцон шилжүүлж" гэснийг "тооцон орон нутгийн суурь зардлын хэмжээг нэмэгдүүлж" гэж, зургаа дахь заалтын "аймагт" гэснийг "аймгийн төсөвт" гэж, мөн заалтын "шилжүүлж байгаа тул хуваарилсан хөрөнгийг" гэснийг "шилжүүлсэнтэй холбогдуулан энэхүү нэмэлт орлогыг" гэж, долоо дахь заалтын "суурь зарлагад тусгаж байгаа тул" гэснийг "суурь зардлын хэмжээг нэмэгдүүлсэнтэй холбогдуулан" гэж,  ес дэх  заалтын "төвлөрүүлж байгаатай" гэснийг "улсын төсөвт төвлөрүүлсэнтэй" гэж, арав дахь заалтын "албанаас" гэснийг "албаны нягтлан бодогч нарыг" гэж, мөн заалтын "нягтлан бодогч нарыг шилжүүлж байгаатай" гэснийг "шилжүүлэх, үүнтэй" гэж тус тус өөрчлөн найруулах. Санал гаргасан ажлын хэсэг. Асуулттай гишүүд байхгүй бол санал хураалт явуулъя. Санал хураалт. Санал хураалтад 12  гишүүн оролцож, Санал 100 хувиар дэмжигдлээ. 

8.Тогтоолын төсөлд заалт, дэд заалт нэмж, хассантай холбогдуулан дугаарт өөрчлөлт оруулах. Санал гаргасан ажлын хэсэг. Асуулттай гишүүд байхгүй бол санал хураалт явуулъя. Дэмжье гэдгээр. Санал хураалт. Санал хураалтад 12 гишүүн оролцож, санал 91.7 хувиар дэмжигдлээ. Тогтоолын төсөлтэй холбогдуулан зарчмын зөрүүтэй саналтай гишүүд байвал. Саналтай гишүүд байвал кнопоо дарчих. Энхтүвшин гишүүнээр тасалъя. Оюунхорол гишүүн саналаа хэлье. 

Д.Оюунхорол:   Тогтоолын төсөл дээр нэмэх нэг санал байна. Монгол Улсын Ерөнхийлөгчөөс 2019 оны төсөвт анхаарал хандуулаач ээ гэж ирүүлсэн саналтай холбогдуулан нэмж нэг саналыг оруулмаар байна. 1990 оноос өмнө манай улсын малын тоо 2.5 сая байсан. Одоо 80 сая тоо толгой мал хүрсэн. Тийм учраас багадаа гурван аж үйлдвэрийн комбинаттай болох шаардлага байна. 160 гаруй мянган ажилласан малчин өрх жил бүр үйлдвэрлэдэг ургадаг баялаг болох мал аж ахуйн гаралтай түүхий эдээ боловсруулж экспортлох үйлдвэрийг аймаг бүрт барьж байгуулснаар эдийн засагт үсрэнгүй хөгжил авч ирж ажлын байрны тоог огцом нэмж эдийн засгийн тусгаар тогтнолоо бэхжүүлэх чиглэлээр тодорхой амжилтад хүрнэ. Тийм учраас хөдөө аж ахуйн экспорттой харьцуулахад уул уурхайн экспорт нь ухдаг, шавхдаг баялаг учраас тогтвортой хөгжил, тогтвортой удаан хугацааны ажлын байр бий болгох хэрэгтэй байна гэж ийм л саналыг ирүүлсэн. Ингээд энэ саналыг одоо тогтоолын төсөлдөө оруулъя гэсэн ийм саналтай байна. Саналын томьёоллоо би танилцуулъя. 

1 дүгээрт экспортод чиглэсэн хөдөө аж ахуйн бүтээгдэхүүнүүдийн үйлдвэрийг барьж байгуулах төрийн бодлогыг хэрэгжүүлэхэд шаардагдах хөрөнгийн эх үүсвэрийг бүрдүүлэх талаар судалж холбогдох хууль тогтоомжид өөрчлөлт оруулах саналаа Улсын Их Хуралд танилцуулах гэсэн ийм саналыг гаргаж байна. Засгийн газарт ийм л чиглэл өгч байна одоо. 

Б.Чойжилсүрэн: Тэгэхээр энэ Оюунхорол гишүүний саналыг дэмжье гэдгээр санал хураалт явуулъя. Бусад гишүүд. Найруулга байвал ийм саналын томьёолол байна шүү. 
“4/Экспортод чиглэсэн хөдөө аж ахуйн бүтээгдэхүүний үйлдвэрүүдийг барьж байгуулах төрийн бодлогыг   хэрэгжүүлэхэд шаардагдах хөрөнгийн эх үүсвэрийг бүрдүүлэх талаар судалж, холбогдох хууль тогтоомжид өөрчлөлт оруулах саналаа Улсын Их Хуралд танилцуулах.” гэсэн. Даваасүрэн гишүүн, Нямдорж гишүүн эхлээд саналаа хэлье. Энэ саналтай холбогдуулан. 

Ц.Нямдорж: Саналаа танилцуулахыг гээд холбогдох хууль тогтоомжид өөрчлөлт оруулах гэдэг нь болимоор байх юм. Засгийн газар судлаад хууль, тогтоомжид өөрчлөлт оруулах шаардлага байвал бусад саналтайгаа хамт оруулаад ирнэ шүү дээ. Шууд хууль, тогтоомжид өөрчлөлт оруулах гэхээр бас өрөөсгөл юм шиг санагдах юм. Өөрсдөө л мэдэцгээ. 

Б.Чойжилсүрэн: Даваасүрэн гишүүн. Даваасүрэн гишүүнд микрофон өгье. 

Ц.Даваасүрэн: Би бол ингэж бодоод байгаа юм. Мэдээж хэрэг одоо Монгол мал хөтөлбөр малчдын талаар төрөөс баримтлах бодлогын баримт бичиг гээд ингээд бид гаргасан. Энийгээ хэрэгжүүлээд ингээд явж байгаа. Засгийн газрын мөрийн хөтөлбөрт бас тусгасан. Тэгэхдээ энэ дээр нэг ийм асуудал байгаа. Энийг ингээд улсын төсвийн хөрөнгө оруулалтаар хийхэд бас учир дутагдал байна. Тийм учраас бид нар хөгжлийн банк гэж юм байгуулсан. Яг энэ хөгжил дэмжсэн арга хэмжээ авахад зориулаад. Тийм учраас би бол ингэж бодоод байгаа юм. Экспортын чиглэлийн хөдөө аж ахуйн бүтээгдэхүүний үйлдвэрлэлийг дэмжсэн тодорхой хөрөнгийн эх үүсвэрийг бүрдүүлж хөгжлийн банкаар дамжуулж санхүүжүүлэхийг үүрэг болгосугай гээд ингээд явбал яасан юм бэ. 

Б.Чойжилсүрэн: Даваасүрэн гишүүн ээ, та яг өөрийнхөө саналыг бичгээр томьёолоод Оюунхорол гишүүн Даваасүрэн гишүүний саналтай холбогдуулан тайлбар хийе. Микрофоныг өгье. 

Д.Оюунхорол: Нямдорж гишүүн, Даваасүрэн гишүүний асуултад хариулъя. Бид нар энэ томьёоллыг бодож оруулахдаа нэгдүгээрт ер нь бол энэ томоохон үйлдвэрүүдийг барихад нэлээд их хэмжээний бас хөрөнгө шаардлагатай. Доор хаяж 500-аас нэг их наяд төгрөгийн 500 тэрбумаас нэг их наяд төгрөгийн хөрөнгө оруулалт шаардлагатай гэсэн ийм тооцоо байгаа. Ер нь бол Монгол ардын намын 21:100 гэж хөтөлбөрийг хэрэгжүүлэх ийм шаардлага байгаа юм. Тэгэхээр энэ үйлдвэржилтийг дэмжих бодлогын хүрээнд цаашдаа бид бол арилжааны банкны зээлээр хэзээ ч энэ арга хэмжээнүүдийг авч хэрэгжүүлж чадахгүй. Тийм учраас хөгжлийн урт хугацаатай хүү багатай зээлийн эх үүсвэрүүдийг олгох замаар энэ асуудлыг шийдвэрлэх асуудлыг Засгийн газрыг судалж боловсруулаад асуудлаа оруулж ирээч гэж байгаа юм Их Хурал дээр. Өнөөдөр бол Монгол Улсад ийм нөөц эх үүсвэрүүд байна. Жишээлбэл  тогтворжилтын сангийн 322 тэрбум төгрөг. Ирээдүйн өв сангийн 550 тэрбум төгрөг. Нийтдээ 872 төгрөг бол бас тодорхой эх үүсвэр болоод хадгалагдах ийм нөөц боломж энэ Монгол Улсын 2016 оноос хойш ажилласан Засгийн газрууд бий болгож чаджээ. Эдийн засгийн өсөлт бий болсон байна.
 Хуримтлал үүсгэж чадаж байгаа юм байна. Түүнийхээ тодорхой хэсгийг хөгжил рүү үйлдвэрлэл рүү энэ бизнес эрхлэгчээ дэмжсэн зээлүүд рүү бас олгох боломжийг олгооч гэж байгаа юм. Энэ нь өөрөө одоогийн жижиг дунд үйлдвэрийн зээл шиг хариуцлагагүй эзэнгүй төсөл хөтөлбөргүй хулгайн замаар аваад идэж уудаг ийм хэрэгсэл болгохгүйн тулд Монгол Улсын Засгийн газар энэ асуудлыг маш нарийн тооцоо судалгаатай техник эдийн засгийн үндэслэлтэй, Засгийн газраар бараг одоо ийм чиглэлийн үйлдвэрүүдийг ингэж байгуулна гэдэг бодлогоо гаргаж ирээд энэ асуудлуудаа яриад Их Хуралд оруулж ирж танилцуулаад хөрөнгийн эх үүсвэрийг шийдвэрлүүлэх нь илүү хууль зүйн хувьд, зарчмын хувьд зөв болох юм болов уу гэж бид бас бодсон. Тийм учраас энэ асуудлыг нь оруулаад ингээд цаашаа явах нь зөв байх гэж бодож байгаа юм. 

Б.Чойжилсүрэн: Дэмжье гэдгээр санал хураалт явуулъя. Санал хураалт. Санал хураалтад 12 гишүүн оролцож санал 91.7 хувиар дэмжигдлээ. Өөр саналтай гишүүд байна уу. Энхтүвшин гишүүний микрофоныг өгье. 

Ө.Энхтүвшин: Хөрөнгө оруулалтын жагсаалтын 13.1.1.78 дээр хотын дундах чулуун зам гэдэг юман дээр тэр 12, 13 гэдгийг бол энэ дээр авто болон явган хүний зам л гэж оруулах юм байгаа юм. 610 сая төгрөгийн юм байгаа юм нэгдүгээрт. 

Хоёрдугаарт тэр Чингэлтэй дээр барих эмнэлэг дээр энэ чинь Эрүүл мэндийн сайдын багцад байна. Би сая хайгаад байсан олохгүй байна. Тэр 10 тэрбум төгрөгөөр барих тэр дүүргийн эмнэлэг бол өргөтгөл биш юм байгаа юм. Шинээр барих гэдэг. Өргөтгөл гээд орсон байна лээ. Угаасаа байхгүй юм тэр чинь тэнд одоо юм байхгүй шинээр барих юм байгаа юм. Тэгээд тэрийг өргөтгөл гээд яагаад ч юм бэ орсон байна. Энийг одоо шинээр барих гээд угаасаа мөнгө төгрөг нь л тавигдсан юм байгаа юм. Энэ хоёрыг одоо найруулгын л юм байгаа юм даа. 

Б.Чойжилсүрэн: Энхтүвшин дарга аа. Энэ бид нар тогтоолын төсөл хэлэлцэж байгаа. Төсвийн 3 дугаар хэлэлцүүлэг үүний урд талын асуудал болоод хэлэлцээд дууссан шүү дээ. Наадах саналыг чинь та хоёрдугаар хэлэлцүүлэг дээр гаргах ёстой байсан санал байна л даа. Найруулгаар болохгүй байх аа. Наадах чинь хоёрдугаар хэлэлцүүлэг дээр гаргах зарчмын зөрүүтэй санал байсан юм байна. Нямдорж гишүүний микрофоныг өгье. 

Ц.Нямдорж: Хоёрдугаар хэлэлцүүлэг задлахгүйгээр явчихвал. Ер нь бол техникийн чанартай аахар шаахар юм байдаг л даа. Энэ хууль эрх зүйд бол хоёр өвчин байдаг. Нөгөө зүүний нялхсын өвчин, барууны нялхсын өвчин гэж. Хэт хуульчирхах нөгөө дэх нь хэт хуулийг үгүйсгэх гэсэн хоёр л юм байдаг юм л даа. Одоо бид нарт яг энэ хэт хуульчирхах гэдэг өвчин тусаад байгаа байхгүй юу. Ганц үг ийш тийшээ болгох юман дээр хатуурхаад санал хураалтууд оруулаад л. Тэгээд ажлаа хорлоод л. Ямар хэрэгтэй юм бэ. Би жишээ нь өргөтгөл гэдэг үгийг нь хасаад хаячих л даа. Би жишээ нь маш бодитой юм хэлье. Ноднин жилийн төсөв хэлэлцэж байхад энэ шувуун фабрикт нэг худаг барина гэж санал Засгийн газраас орж ирээд тэрийг нь дэмжээд тэгээд сүүлд нь нөгөө төсвийн хорооныхон чинь аяндаа ажлын хэсгийнхэн чинь бужигнасан гол юман дотор байж байдаг юм чинь. Тэр нөгөө 13 дугаар хороо ч билүү тэрийг нь 15 гээд бичээд нэг тоо алдчихгүй юу. Тэрэн дээр нь юу гэж буусан юм бэ гэхээр байшинтай хороололд худаг гарга гэсэн шийдвэр болж хувираад тэгээд энэ жил тэр ажил байхгүй. Сангийн яамныхан наадах чинь гэр хороололд худаг барих асуудал шүү дээ гэхээр бас яг ингэж айгаад тэгээд нөгөө худаг нь байхгүй. Ямар үзсээр харсаар байгаад байшин хороолол дунд худаг гаргалтай биш галзуу юм шиг. Ийм л юм болж байгаа юм. Тийм учраас Энхтүвшин гишүүн эд нарын аахар шаахар юмыг ер нь бол хэт их санал хураана барина гэдгээ болиод редакцын засвар маягаар хийх ёстой ажил шүү дээ. Угаасаа редакцын засвар хийж болно гээд хуулинд байгаа шүү дээ. Мөнгөний дүн өөрчлөгдөхгүй, байшин барих нь ойлгомжтой. Наадахаас чинь ямар буруу юм гарах юм. Хариулаад байх юм байхгүй. Редакцын засвар хийх эрх байдаг юм. Тоог чинь өөрчлөөгүй. Байшинг чинь солиогүй. Ийм ийм юман дээр бол Их Хурал нэг ойлголцоод тэгээд нэг редакцын засварыг нь хүлээн зөвшөөрөөд танилцуулаад ингээд явахад буруудах юм байхгүй шүү дээ. Больж үз Даваасүрэн. Дандаа юмыг нэг гарцгүй болгож байдаг. Хуулин дотор чинь редакцын засвар хийж болно гээд байдаг юм. Даваасүрэн. Одоо ч байгаа, байгаа учраас би ярьж байна. 

Агуулгыг нь өөрчилж болохгүй. Ийм л юм байгаа юм. Тамгын газрынхан энэ учир зүйгээ ол. Ямар их хуульчирхаж байна вэ. Энэ их ажил уян хатан байх чадварыг өөрсдөө бид нар байхгүй болгоод байна. Би маш ойлгомжтой юм хэллээ шүү дээ. Ийм алдаанаас болоод бүтэн иргэдийг усаар хангах юм жилээд зогсож байна гэдэг чинь утгагүй байгаа байхгүй юу. Яах гэж ингэж өөрийнхөө гар хөлийг боомилоод байгаа юм бэ. Ганц чулуун зам хажуугаар нь хавтан тавьж л зам хийдэг юм чинь тэрэн дээр ганц үг нэмэхэд ямар хууль ямар улс хоёр нурчих гээд байгаа юм бэ. Тийм учраас Их Хуралд танилцуулаад редакцын засвар хийх эрх нь байгаа биз дээ. Алив хэл тэр Тамгын газрынхан. Та нар юугаа хийгээд суугаад байгаа юм бэ. Агуулгыг нь .../минут дуусав/.

Б.Чойжилсүрэн: Сангийн яам, Тамгын газар хоёр тус тусдаа тайлбар хийгээдэх. Сангийн яамнаас хэн хариулах юм бэ. Энхтүвшин гишүүн болон Нямдорж гишүүний саналуудыг хүлээж авч болох юм уу. Ажлын хэсгийн хэддүгээр микрофон юм. Ажлын хэсгийн хэддүгээр микрофон юм. Ганбат дарга тайлбар хий. Ганбатаа шилжээд суучих. 

Ж.Ганбат: Энэ яах вэ Их Хурлын Тамгын газар хариулах нь зүйтэй байх л даа. Зүгээр яах вэ хоёрдугаар хэлэлцүүлгийн дараа бол тоо бол хөдөлдөггүй гэдэг ийм зарчим бол бид нар баримталдаг. Харин тийм тэгэхээр харин ийм зарчим Их Хурлын тамгын газар энийгээ түрүүлж хариулах нь зүй зохистой юм уу л гэж бодоод байна л даа. 

Б.Чойжилсүрэн: Их Хурлын Хууль зүйн байнгын хорооны дарга Раднаасэд дарга тайлбар хийе. 

Ш.Раднаасэд: Энэ дэгийн хуулин дээр байна шүү дээ. Тэр редакцын засвар хийх зүйл заалтын агуулгыг өөрчлөхгүйгээр зарчмын хөдөлгөөн хийхгүйгээр өөрчлөлт хийх юм нь явж байгаа. Үг үсгийн юм явж байгаа. Тэр бол ерөнхий заалт. Төсөв мэдээж тэр хэлэлцдэг дараалал дэг журам нь өөр байх. Дотор агуулга чинь ижилхэн орно. Агуулган нь яг ижилхэн. Зарчмыг нь хөдөлгөхгүй, агуулгыг нь өөрчлөхгүй бол үг үсэг хөдөлгөх тэр тоо дугаарын алдаа байвал тэрийг чинь засахаас өөр яах юм бэ. Засахгүй ингээд баталсан өнгөрсөн ингээд явна гэдэг ухаангүй юм байж болохгүй шүү дээ. Тэр бол нэг их алдаатай юм байхгүй. Надад бас нэг асуулт байна. Энэ завшааныг ашиглаад. Энэ сайдын эрхлэх асуудлын хүрээний юм чинь энэ Засгийн газрын юм чинь их будилаантай байна. Одоо сумын төв аймгийн төвийн замын шинэчлэл засвар өөрчлөлт гээд ингэхээр замын сайд дээр тавьчих юм. Жишиг гудамж гээд явган хүний зам, авто замтай нь гэрэлтүүлэгтэй нь юм хийе гээд тэгэхээр Барилгын сайд дээр аваачаад тавьчих юм.  Энэ чинь яг хэнийх нь харьяанд хамаардаг асуудал вэ. Тэгээд одоо энэ нэг сайдын юу гэдэг юм бэ төсвийн багц дээр байгаа мөнгийг ингэж солих юу бий юу. Одоо энэ бол нэг агуулга хөдлөх гээд байгаа байхгүй юу. Хөл дүн чинь хөдөлнө шүү дээ. Нэг тэрбумыг барилгын сайдаас авч замын сайд дээр юутай нь нэмэх гээд байна. Одоо барилгын сайд чинь замын тендер зарлах гээд байна шүү дээ. Энийг яах вэ одоо. 

Б.Чойжилсүрэн: Нямдорж гишүүн тодруулъя. Дараа нь Улаан гишүүн. 

Ц.Нямдорж: Энэ Их Хурлын тухай дэгийн хуулийн чинь 9.1.9 гэж байна л даа. Төслийн агуулга, бодлого, зарчмыг алдагдуулахгүйгээр төслийн зүйл хэсэг, заалтыг уялдуулах, найруулах үг хэллэг дэс дараалал бүтцийн шинжтэй саналыг багцлан нэг санал хураалт явуулж болно л гэж байгаа юм. 

Ийм юмнууд байгаа учраас энэ сая энэ Тамгын газрынхнаас хачин юм сонслоо. Төсвийн хэлэлцүүлэг гэж жичдээ өөр юм байдаг юм энэ тэр гээд л сонин сонин юм яриад байх юм. Төсвийн хэлэлцүүлэг дөрвөн үе шаттай байдаг юм. Жаахан жич юмтай өөр дэгээр дөрвөн үе шаттайгаар явагддаг. Ердийн хоёроор явдаг ийм л ялгаа байгаа юм. Түүнээс биш төсөв хэлэлцүүлэхэд Их Хурлын хуулийн холбогдох заалтууд Дэгийн хуулийн холбогдох заалтууд мөрдөгдөхгүй байна гэсэн заалт байхгүй шүү дээ. Энэ нэг хууль санаатай юмыг чинь би бичсэн юм. Энэ Их Хурлын хууль чинь миний гарын үсэгтэй одоо хүртэл мөрдөгдөж байгаа юм. 

Би энийг чинь эрх биш нэг юм мэдээд байгаа юм. Сүүлд нь цэцийн дүгнэлт гараад энэ дэг юм гэдэг юм тогтоолоор баталсан чинь тэрийг нь заавал хууль байх ёстой гэж заагаад байхаар нь хууль болгосон нь ялгаатай юм. Одоо жишээ нь Чингэлтэйн өргөтгөл гээд биччих юм бол энд яс хөтлөгдөх юм бол Чингэлтэйд эмнэлэг гэж байна хойд талд чинь гурван яамны наад талд нэг эмнэлэг байгаа. Тэрийг өргөтгөх гэж эд нар ойлгоно. Тэгээд тэнд чинь байшин барих газар өргөтгөл барих газар байхгүй за. 

Ингээд энэ ажил чинь байхгүй болно. Ийм л асуудал шүү дээ. Би Энхтүвшин гишүүний яриад байгаагаар ойлгохдоо бол хүн ам ихтэй учраас шинэ эмнэлэг барих юм байна гэж ойлгоод тэгж оруулах гээд байгаа юм билээ л даа. Ийм ойлгомжтой асуудал шүү дээ. Ганц өргөтгөл гэдэг үгийг л аваад хаях л асуудал байгаа шүү дээ. Ер нь бол Их Хурал нэг ийм хоёрын хооронд юмаар өөрийнхөө гар хөлийг боомилоод. 

Б.Чойжилсүрэн: Улаан гишүүн саналаа хэлье. 

Ч.Улаан: Тэр төсөв тусгай дэгээр хэлэлцдэг, Их Хурал дээр хууль баталдаг тэр бол мэдээж байгаа. Тэнд чинь агуулгыг өөрчилж болохгүй гээд. Тэгэхээр өргөтгөл гэдэг үгийг аваад хаяхаар агуулга өөрчлөгдөнө. Өргөтгөл гэдэг чинь байгаа юмыг дээш нь доош нь давхарлах сайжруулахыг хэлнэ. Өргөтгөл гэдэг үг байхгүй бол огт байхгүй юман дээр хөрөнгө оруулаад бий болгохыг хэлнэ. Тэгэхээр өргөтгөл гэдэг үгийг авахаар агуулга өөрчлөгдөхгүй гэдгээ зөв ойлголцооч ээ. Зүгээр механикаар өргөтгөл гэдэг үгийг авбал агуулга өөрчлөгдөнө шүү, тийм ээ. Өөрчлөгдөнө, өргөтгөл бол одоо байгаа юман дээр яригдана. Тэгэхээр аль нь юм бэ гэдгээ одоо ойлголцоорой. 

Б.Чойжилсүрэн: Оюунхорол дарга тайлбар. 

Д.Оюунхорол: Нямдорж сайд, Энхтүвшин дарга нарын асуултад хариулъя. Энэ төсвийг хэлэлцдэг дэгийн тухай хуулинд маш чанга заалтуудыг оруулсан юм билээ. Нямдорж сайдын хэлж байгаа яг үнэн. Бас амьдралд үнэхээр нийцэхгүй ч томьёоллуудыг оруулаад явуулсан юм билээ. Баталсан юм билээ Улсын Их Хурал Тэгэхээр энэ хууль энэ 2011 оны 12 дугаар сарын 23-ны өдрийн хуулиар өөрчлөлт оруулсан томьёолол дотор нь ингээд бичсэн байгаа байхгүй юу. Гурав дахь хэлэлцүүлгээр Төсвийн байнгын хороо нэгдсэн хуралдааны хоёр дахь хэлэлцүүлгээр олонхын дэмжлэг авсан саналыг төсвийн төсөлд нэмж тусган төслийн эцсийн хувилбарыг танилцуулгын хамтаар нэгдсэн хуралдаанд оруулна л гэж байгаа юм. Энэ томьёолол нь өөр одоо өөрчлөлт хийх ямар ч боломж байхгүйгээр ингэж хаасан байгаа юм. 

Хоёрдугаарт нь 15.17-оор нэгдсэн хуралдаанаар гурав дахь хэлэлцүүлэг явуулах үед зөвхөн Төсвийн байнгын хорооноос гаргасан танилцуулгын талаар тайлбар хийх түүнтэй холбогдуулан гишүүд асуулт асууж болох бөгөөд өөр аливаа хэлэлцүүлэг явуулахгүй гэж байгаа юм. Бүр ингээд хаагаад хаясан байгаа байхгүй юу. Тэгээд ийм л томьёолол байна. Энэ нь бол 2011 оны 12 дугаар сарын 23-ны өдрийн хуулиар баталсан асуудалтай 2017 оны 11 сарын 10-ны өдрийн хуулиар өөрчлөлт оруулсан байгаа юм. Ийм л хатуу дэгтэй юм билээ. 

Б.Чойжилсүрэн: Даваасүрэн гишүүн санал хэлье. Даваасүрэн гишүүний дараа та тавих уу. 

Ц.Даваасүрэн: Сүүлдээ энэ дэгийн хууль яг энэ чинь бол эхний үедээ бол санал зүгээр уншаад явдаг байсан юм найруулгыг бол. Сүүлдээ дэгээ чангалаад дэгийн хуулийг найруулахад чинь та ахлаагүй байгаа даа. Дэгийн хуулийг сүүлд хийхдээ аваачаад найруулгыг ч гэсэн санал хураалт явуулдаг болгосон байхгүй юу. Тийм учраас сая бид нар ингээд шилжүүлэх гэж өөрчлөн найруулах гээд санал хурааж байгаа биз дээ. Тэгэхээр гурав дахь хэлэлцүүлэг чинь санал хураалт байхгүй юм. Тийм учраас наадах чинь нөгөө зөвхөн танилцуулахаас өөр дэг байхгүй. Танилцуулгатай холбогдуулж одоо та бид бол маш олон жил хамтдаа арван хэдэн жил төсөв баталлаа. Тэгэхэд гурав, дөрөв шууд явдгийг бүгд мэдэж байгаа шүү дээ. Тэнд ямар ч санал хураалт явуулж байсан түүх байхгүй. Төсөв дээр байдаггүй. Ердийн горимоор явж байгаа тохиолдолд бол Их Хурлын дарга чиглэл өгөөд гурван заалт байж байгаа. Гуравдугаар хэлэлцүүлэг дээр 2/3-оор өөрчлөлт орж болдог. Ердийн горимоор бол тэгдэг. Санал хураадаг болгосон байхгүй юу даа. 

Б.Чойжилсүрэн: Энхтүвшин гишүүн ээ 99 дээр би танд уншъя. Төслийн агуулга, бодлого, зарчмыг алдагдуулахгүйгээр төслийн зүйл хэсэг заалтыг уялдуулах, найруулга үг хэллэг, дэс дараалал, бүтцийн шинжтэй саналыг багцлан нэг санал хураалт явуулж болно гэж байгаа юм. Гэтэл таны наад өөрөө тайлбарлахдаа агуулга өөрчлөгдөж байна. Хоёрдугаар хэлэлцүүлэг дээр явсан юмыг өргөтгөл гуравдугаар хэлэлцүүлгийн үед үүний түрүүнд асуудал хаагдсан. 

Хоёрдугаарт санал хураалт явуулах дэг байхгүй. Гуравдугаар хэлэлцүүлэг дээр санал хураах дэг байхгүй юм чинь яаж хураах юм бэ. Гуравдугаар хэлэлцүүлэг дээр санал хураах дэг байхгүй. Та хоёрдугаар хэлэлцүүлгийн үед наад засварыг хэлэх ёстой. Энхтүвшин сайдаа санал хураалгаж дийлэхгүй нь ээ. Хэрэв редакцаар болохоор бол Их Хурлын Тамгын газрынханд хандаад гуравдугаар хэлэлцүүлэг чуулган дээр явах үед өөр ямар гарц байгааг судалж үзье. 

Тогтоолын төслөөр санал хураалт явуулж дууслаа. Тогтоолын төслийн анхны хэлэлцүүлэг хийсэн талаар Байнгын хорооноос гарах санал, дүгнэлтийг Улсын Их Хурлын гишүүн Оюунхорол чуулганы нэгдсэн хуралдаанд танилцуулна. 

Монгол Улсын 2019 оны төсвийн тухай хуулийн төсөлтэй хамт өргөн мэдүүлсэн Монгол Улсын 2019 оны төсвийн тухай хууль батлагдсантай холбогдуулан авах зарим арга хэмжээний тухай Улсын Их Хурлын тогтоолын төслийн анхны хэлэлцүүлгийг хэлэлцэж дууслаа. 

Байнгын хорооны хуралдаанаар хэлэлцэх асуудал дуусаж байна. Гишүүдэд өөр саналгүй бол хуралдаан хаасныг мэдэгдье. Баярлалаа гишүүд ээ.

Дууны бичлэгээс буулгасан:


ПРОТОКОЛЫН АЛБАНЫ                                          

ШИНЖЭЭЧ
                                                  П.МЯДАГМАА

